
LinKk is in tydskrift foar jongeren, dat yn in 
skoaljier seis kear ferskynt. It kin as selsstannich 
blêd lêzen wurde, mar it slút ek oan by de tema’s 
fan de digitale metoade Searje 36.

De leukste spultsjes om te dwaan mei famylje of 
freonen. Tipt troch Ruben Poelstra, hy wurket 
by Spellekijn yn Ljouwert.

1. Beverbende

2. CuboSaurus

3. Catan

4. Cahoots

5. KUBB

Hoi LinKk-lêzer!
Famylje en freonen. Dat is it tema fan dizze LinKk. Hoe sit it mei 
dy? Bisto in famyljeminske? Of bringst dyn frije tiid leaver troch 
mei freonen? Ik gean foar beide, soe net witte wat ik sûnder beide 
moast. 

Yn dit tydskrift lêst fan alles oer famylje en freonen. Sa ha wy in 
ynterview mei Tjits fan de ienige echte Fryske famyljefloch. Hoe 
is it om alles binnen it gesin te filmjen? En watfoar ûnderwerpen 
wurde it bêste besjoen? Tjits fertelt it ús! 
Lês ek it artikel oer freonen op ôfstân. 
Ynter net freonen, fakânsjefreonen... 
Hoe giet sa’n freonskip as je el-
koar net faak ‘live’ sjogge? 
Fierder moetsje wy Lisanne út 
Frjent sjer dy’t in rol spilet yn 
de musical De Tocht. In ideale 
famyljefoarstelling? Of giest 
dochs leaver mei freonen!?

Marrit de Schiffart
Yn de hjerstfakânsje wie wer it Cinekid Festival. Dat is it 
grutste bernefilm- en mediafestival fan de wrâld. Dizze 
kear gie der in bysûndere film yn premjêre. De 
Frysktalige film Bartele Bûse - De kaam fan Juffer Lize. 
De koarte film is basearre op it boek Bartele Bûse, in 
Fryske klassiker út 1988. Miskien hasto de aventoeren 
fan Bartele froeger ek lêzen? De film is yn elk gefal 
supergrappich. Moatst sjen!

Planetarium = 
wrâlderfguod

@linkkmagazine /www.linkk.frl

Linkke sakenLinkke sakenLinkke sakenLinkke saken

Sûnt septimber hat Nederlân der wrâlderfguod by. It 
Keninklik Eise Eisinga Planetarium yn Frjentsjer stiet op 
de UNESCO Wrâlderfguodlist. Dat betsjut dat it fan 
grutte wearde is foar de wrâld en dat it goed beskerme 
wurde moat. Wat der sa bysûnder oan it planetarium yn 
Frjentsjer is? Eise Eisinga (1744-1828) boude yn syn 
wenkeamer it komplete hielal nei yn miniatuer. Sân jier 
wie er dermei dwaande. Sân jier! Yn de planteriumkeamer 
fan it museum kinst de stjerrehimel fan Eise noch altyd 
bewûnderje. Sels nei 240 jier draaie de planeten noch 
hieltyd fierder.  

Wy ynvestearje mei Taalplan Frysk yn de 
kwaliteit fan Frysk ûnderwiis op alle
skoallen en alle ûnderwiisnivo’s. Taalplan 
Frysk 2030 is in gearwurking fan Afûk,
Cedin, Fers, Keunstwurk, NHL Stenden,
Omrop Fryslân, Semko, SFBO en de
provinsje Fryslân. www.taalplan.frl

Famyljeflochs, se binne 

superpopulêr. Mar hoe 

is dat eins, om konstant 

alles te filmjen? 

Watfoar ympekt hat 

dat op je húshâlding? 

En wat dochst as dyn 

telefoan stikken is? 

Dat fregen wy oan 

Tjits van der Wal. Sy 

hat al trije jier de Tjits 

floch en publisearre 

hast tûzen fideo’s. 

Tjits floch Tjits floch 
In nije dei, in nije floch

Tekst: M
arrit de Schiffart, byld: Florian Cats

5

Dyn motto is: In nije dei, in nije floch. 
Hoe is is it om alles te filmjen?  
‘Dat wurdt my hiel faak frege, mar it is net sa dat ik 24/7 mei 
de kamera omrin. Ik kies bewust wat ik wol en net opnim. Ik 
filmje net de hiele wike, mar fiif dagen. De iene dei nim ik 
koarte stikjes op, bygelyks ûnder iten of yn ’e winkel. De oare 
dei filmje ik just wer de hiele dei troch. Ik wit ûndertusken 
presys hoefolle materiaal nedich is foar in floch. Folle mear 
filmje ik ek net.’

Fielt it soms ek as druk?
‘Yn de earste fjouwer wiken dat ik it die, tocht ik: dit hâld ik 
net fol. It wie sa yntins, ik wie der de hiele dei mei dwaande! 
Yn it begjin fûn ik it ek lestich om foar de kamera te praten. 
Ik frege my ôf: wolle minsken hearre wat ik te fertellen ha? 
En wat moat ik überhaupt fertelle? Al gau waard it in twadde 
natuer om tsjin in kamera te praten. Undertusken wit ik ek 
better wat minsken leuk fine. 

Ofrûne simmer ha ik foar it earst trije wiken net flochd. Dat 
wie lekker, mar it wie ek wer leuk om wer te begjinnen.’

Hoefolle abonnees hast?
‘Oe dat wit ik net krekt, dat rint alle dagen noch op, mar it sit 
yn de buert fan de 3,3K. Ik hâld it bewust net hiel bot yn ’e 
gaten, want ik wol my der net troch beynfloedzje litte. Ik hâld 
wol de reaksjes by. Dat fyn ik hiel belangryk, want ik fiel my 
ferbûn mei myn publyk.’

Makkest de floch allinne?  
‘Nee, ik doch it mei in team fan acht minsken. De ien mon-
tearret, in oar skriuwt teksten en wer in oar soarget dat alle 
content op YouTube, TikTok en Instagram komt. It is in hecht 
team en ik fertrou se blyn. Ik besjoch alle flochs foardat se 
online komme, mar it is net sa dat der dêrnei noch in soad 
feroaret. Sûnder team hie ik noait safolle flochs meitsje 
kinnen, dat is fierstente folle wurk.’ 

Wat ast dyn telefoan kwyt bist? Of as dy stikken is? 
‘Haha! Dat soe gjin ramp wêze, want ik floch mei in 
flochkamera en dêr ha ik fjouwer fan. Genôch back-up dus! Ik 
ha wolris in stikkene kamera hân. De earste floch fan dy wike 
stie der noch goed op, mar de fjouwer dêrnei hiene in grimelich 
en steurend byld. Dy bylden koe ik allegearre fuortgoaie. It wie 
in ramp, want krekt dy wike sieten wy mei de hiele famylje op 
Gran Canaria. In fakânsje fanwege it houliksjubileum fan ús 
heit en mem. Al dy prachtige famyljebylden, sa yn ’e kliko! Doe 
ha’k echt gûld. No tsjek ik de bylden dus altyd tuskentroch…’

Wat meie de folgers absolút net fan dy sjen?
‘As Jelke, Sake, Yldau of ik siik binne, dan filmje ik dat net. 
Siik is siik, dan wolst gjin kamera foar de snút hawwe. It is 
net sa dat ik allinne mar moaie dingen sjenlitte wol. Just net, 
want ik wol beslist net dat it sa’n goed-nijs-show wurdt. Ik wol 
it echte libben sjenlitte. En dêr hearre ek mindere dingen by. 
Sa ha wy ek sjenlitten dat wy muoite hân hawwe om bern te 
krijen of dat ús hûn dea gie. Oar foarbyld: fan ’e wike seach ik 
noch dat ik op guon bylden in fette streep maskara ûnder de 
eagen hie. Dêr waard ik net bliid fan, mar it is net sa dat ik dy 
bylden derút helje lit. Dan soe it fierstente gemaakt wurde.’ 

Wurdst al herkend?
‘Ja, hiel faak! Dat is foaral it lêste jier hurd gien. Wy geane 
gauris even op ’e foto. Yn it begjin wie dat wennen, mar no 
fine wy it allegearre leuk.’  

Tjits floch?!
De Tjits floch is in 
famyljefloch fan Tjits van 
der Wal (35) út 
Broeksterwâld. Alle dagen 
uploadt se in floch oer har 
libben mei Jelke (38), Sake 
(8) en Yldau (3). De floch is 
in produksje fan Omrop 
Fryslân Tsjil en behalve op 
YouTube ek te finen op 
Instagram en TikTok. 

Hasto in fêste freonegroep dêr’tsto mei 
omgiest? Of in hechte famyljekring? Dat binne 
minsken dy’tsto goed kenst. Wêroan werkensto 
dizze minsken? Guon ha miskien fêste 
bewegings dy’t se meitsje, mar hokker lûden 
meitsje se eins? Bromt dyn omke wat ûnder it 
praten? Of hast in freondinne mei sa’n skelle 
laits datst dêr pikefel fan krigest? Miskien is 
der ien by dy’t net stilsitte kin, ien dy’t altyd de 
leukste is thús of ien mei platfuotten…

Oars sjen (mar no lústerje)
> Lústerje nei de lûden om dy hinne (eagen 
ticht, dat wol it bêste). Wat hearst? Wat hearst 
as it ‘stil’ is, as der net praat wurdt? Watfoar 
lûden hearst ast yn ’e klasse sitst? Of jûns oan 
de itenstafel?

Doare te fielen
> Wat dogge dy lûden mei dy? Fielst dy der 
troch thús, op dyn gemak? Of binne se 
steurend, hast der lêst fan? Besykje te 
omskriuwen watst fielst.

Helder tinke
> Watfoar soart lûden passe by dyn 
famyljeleden of dyn freonen? Is dyn heit in 
swier getrommel (omdat er altyd sa stampt op 
’e gong)? En dyn jongere suske in heech piiplûd 
(omdat se, no ja, sa’n lûd no ien kear makket yn 
dyn earen)? 

Gewoan mar meitsje
> Do kinst alles brûke: dyn liif, de tafel of 
kopkes en glêzen út ’e kast. Miskien binne der 
wol muzykynstruminten dy’tst brûke kinst? 
Watfoar lûden kinst allegear meitsje? Nim de 
lûden op, meitsje in lûdsfragmint mei al dy 
lûden. Dan hast ‘it lûd fan dyn famylje of 
freonegroep’. Ast it se hearre litst, kinne se 
harsels dan werkenne?

Tekst: M
arrit de Schiffart

Tekst: K
eunstw

urk, byld: A
ad van A

ltena – fanaad.nl

Tie/Break, must read 

Hoe klinke de minsken om dy hinne? Yn jannewaris lêze alle earsteklassers Frysk. Want dan fynt 

LêsNo plak. By dat evenemint lêze brêgeklassers massaal 

in Frysk boek. Ferline jier diene der 5500 (!) learlingen oan 

mei. In lêsrekôr yn Nederlân! En dat rekôr wolle wy dit kear 

fansels ferbrekke. Dus: lêsto mei yn jannewaris? Dan krijst 

it splinternije boek Tie/Break gratis, foar neat, fergees.

Keunstner yn dyKeunstner yn dyKeunstner yn dyKeunstner yn dy

It LêsNo-boek fan dit jier is Tie/Break, skreaun troch Jan 
Minno Rozendal. It is in ferhaal oer tennis, freonskip, 
ferried en prestearjen. En witst wat it leukste is? By alle 
haadstikken steane QR-koades. Ast dy scanst sjochst 
koarte filmkes. Yn dy filmkes komme de haadperso-
naazjes út it boek ta libben. Bisto gjin lêzer? Ek dan kinst 
Tie/Break lêze, want der komt in audiomeilêsferzje op 
YouTube. Dêrmei kinst tagelyk harkje en lêze.   

Wêr giet Tie/Break oer?
Jelle en Femke binne al jierren de bêste freonen. Se spylje 
tegearre tennis en binne altyd byinoar. Mar no hat Femke 
op ’e middelbere skoalle ynienen oare dingen by de ein. Sy 
wol graach goed leare, wylst Jelle dat mear wat foar nerds 
fynst. Nerds lykas Zhanna, harren nije klasgenoate út 
Oekraïne. Alles liket wol oars wurden en Jelle fynt it mar 
neat. Wol Femke eins noch wol mei him dat belangrike 
tennistoernoai spylje? Hy ferliest stadichoan syn bêste 
freondinne, it famke dêr’t er alles fan wit, sels har 
aldergrutste geheim…          

Do en it boek 
Om’t der ek opdrachten by Tie/Break ferskine, kinst mei 
de klasse in soarte lêsclub foarmje. Dêryn komme de 
tema’s út it boek oan bod. Sa lêst net allinne in Frysk 
boek, mar learst ek oer dysels en oaren. Want ekskuzes 
meitsje, hoe dochst dat eins? Hoe geane jim yn ’e klasse 
mei geheimen om? Wat is dyn reaksje as in freon(din) gjin 
kontakt mear ha wol? Mei LêsNo giet it yn ’e klasse oer  
nuttige saken! 

Opnames foar it boek
De opnames foar de filmkes yn it boek binne yn folle 
gong. Isolde Kamping (11) út Deinum spilet Femke: 
‘Wy filmje ûnder oaren op de tennisbaan fan Jellum. 
Femke is in serieus famke dy’t de dingen graach goed 
dwaan wol. Se hat ek in geheim, hiel ynteressant om 
dat goed te spyljen. Ik fyn it superleuk om oan sa’n 
produksje mei te dwaan; hoe cool is it dat ik aanst in 
personaazje út in boek bin!?’

Wat in keunstner docht is: 

* oars sjen 

* doare te fielen 

* helder tinke

* gewoan begjinne te meitsjen

Der is gjin fêste folchoarder. 
Kies wêrt’sto begjinne wolst. 
Wês net bang datst net kreatyf bist. 
Kreativiteit en fantasij dat binne spieren. 
En dy kinst traine!

Meidwaan? Wiis dyn dosint op 

www.lesno.frl. Dêr kin hy/sy de 

boeken foar 25 novimber bestelle.!!

Krekt sa koppich as pake
koart ferhaal

Tekst: Lida D
ykstra

8

Beppe is yn ’e keuken tee oan it setten en Amber aait katsje Foekje, dy’t by har op ’e skoat leit, 
oer it sêfte feltsje. Se is nei skoaltiid eefkes by pake en beppe del fytst. Dat docht se wol faker. 
Gewoan in oerke. Bakje tee. Wat lekkers. Efkes bykletse. Gesellich.
Pake sit achter de grutte tafel as syn telefoan giet. ‘Ja hear. Jo prate mei Hoekstra’, seit er. ‘Tsead 
Hoekstra.’
Oan de oare kant wurdt wakker praat. Amber besiket te 
rieden wa’t bellet.
‘Nee wol?’ seit pake. ‘Dêr skrik ik fan. Wat slim.’
Wêr giet dit oer? freget Amber har ôf. 
‘Mar dat is ferskriklik’, beart pake. ‘Der stiet in knap 
bedrach op dy bankrekken.’ 
Der wurdt wer praat.
‘Alles byinoar?’ freget pake. ‘Ik tink hast fyftichtûzen 
euro. De frou en ik ha altyd sunich libbe.’ 
No geane alle alarmbellen ôf by Amber. Se set Foekje del, 
rint nei pake en flústeret: ‘Wa is dat?’
Pake wapperet mei de hân. Dat betsjut dat se him net 
steure moat. ‘En hoe moat it no fierder?’ freget er.
Amber kin neat fan it antwurd ferstean. 
‘Dat stel ik op priis’, seit pake. ‘Wannear?’
(…)
‘Ja, ik begryp dat der haast by is. Roazestrjitte 25. Ik sil alles 
klearlizze’, seit pake. ‘Dus it âlde paske en de pinkoade op in 
briefke? En dan krije wy fuort fan jo in nij paske?’
(…)
‘Dat moat dan mar. Sjogge wy jo kollega sa. Tankewol foar jo help.’ 

‘Wa wie dat?’ freget beppe as se mei it teeblêd oanrinnen komt. 
‘Dat wie in frou fan de Regiobank’, seit pake.
‘Hjir út it doarp? Wilma, bedoelst? Wat woe se?’
‘Nee, fan it haadkantoar. Se fertelde dat fraudeurs besocht hawwe om ús bankrekken leech 
te heljen. Dat kinne se yn de kompjûters sjen. Om ús rekken te beskermjen, krije wy 
fuortendaliks in nije pas. Dy wurdt hjir aanst troch ien fan de bank ôflevere.’
‘Nuver ferhaal. Kinst net better eefkes nei it bankgebou rinne? Wilma helpt dy wol 
fierder. Dy kenne wy ommers al jierren’, seit beppe.
‘Dit is te yngewikkeld foar de pleatslike minsken. En it is no sa ôfpraat’, seit pake koppich. 
‘It komt wol goed.’
Amber hat in drûge kiel fan de skrik. Se nimt in slok tee en seit: ‘Nee pake, dit komt net goed. 
It spul hat luzen.’
‘Wat bedoelst?’ freget pake.

‘Pake hat mei in oplichter praat. Soks hjit spoofing. It wie lêsten op de tv.’
‘Spoefing?’ seit beppe. ‘Noait fan heard.’
‘Pake is net belle troch ien fan de bank. Mar troch in boef.’
Pake skodhollet. ‘De namme fan de bank stie yn it skerm fan de telefoan. En it wie in hiel 
fatsoenlike frou.’

‘Boeven binne net altyd keardels fol tattoos, hear pake. Ik belje de plysje!’
Pake syn mûle wurdt in rjochte streek. ‘Kinst net foar elk wysjewasje de plysje belje. Dat is 

sels strafber. Net mei bemuoie, Amber.’
Mar Amber lit it der net by sitte. Se is krekt sa koppich as har pake. Hieltyd lûder praat 
se. Hieltyd rapper. Pake lit syn ein ek net slûpe. Se krije der rûzje oer. Beppe besiket de 
boel del te bêdzjen.
En dan giet de belle.

Pake docht iepen. As in waakhûn stiet Amber neist him, mei har telefoan yn de oanslach.
‘Dag meneer, ik kom uw pasje omruilen’, seit de jonge op ’e stoepe. Hy hat in wide 

hoodie oan. Amber sjocht oan de kant fan de dyk in swarte auto stean. Efter it 
stjoer sit krekt sa’n jonge, mei in petsje op.

As pake it paske oerjaan wol, grypt Amber yn. Se pakt it mei in graai ôf, 
triuwt it djip yn har bûse en seit: ‘Dat giet net troch. Steltsje oplichters!’

De jonge knipperet mei de eagen. ‘Hoe bedoel je?’ bluft er. 
‘Do wurkest likemin foar de bank as ik’, seit Amber. ‘Mei dyn maat en 
dyn skurve auto. Fynst it net slim dat ik efkes in foto fan dy meitsje, 
tink?’ Se hâldt har mobyl flak foar it gesicht fan de jonge. ‘En 
dêrnei rin ik nei bûten om in foto fan jim kenteken te meitsjen. En 
trouwens, ik ha de plysje ek al belle!’
‘Amber!’ seit pake skrokken. ‘Moat it no sa?’ 
De jonge sjocht fan de iene nei de oare. ‘Als dat is wat u wilt...,’ 
seit er. ‘Dan halen ze uw rekening maar leeg, meneer. Dan kan 

de Rabobank er ook niets meer aan doen.’
‘Ik tocht datst fan de Regiobank wiest?’ ropt Amber him nei. 

Se sjocht de jonge noch krekt it paadsje ôfdraven foardat se 
de foardoar mei in knal tichtklapt.

‘Amber!’ seit pake. ‘Dyn gedrach...’
‘... is geweldich’, klinkt de stim fan beppe. ‘Do rûnst 

der mei iepen eagen yn, Tsead. Bist in eigenwize âlde 
man.’
‘Ja mar...’, twivelet pake.

‘Belje Wilma fan de Regiobank mar,’ seit beppe. 
‘Dy leit dy wol út hoe’t dit sit. En ik snij trije 
stikken appeltaart ôf. Amber krijt it grutste!’

linkke sidenlinkke sidenlinkke sidenlinkke sidenOp tour
Rinst The 1975 no mis, dan is der in oare artyst dy’t just 
wol op toernee giet. Snelle spilet takom jier nammentlik 
yn ferskillende sealen yn Nederlân en België. Dat liet 
de rapper op syn 28ste jierdei witte. Snelle sil âlde én 
nije nûmers spylje. It earste konsert is op 1 maart yn 
Arnhem en it lêste op 4 maaie yn Antwerpen. Wolst 
Reünie en Smoorverliefd live hearre? Dit is dyn kâns!

Pauze
Bisto fan fan The 1975 en stiet de band op dyn listke fan 
muzyk dy’tst nochris live sjen wolst? Dan moatst der 
nó by wêze. De band is nammentlik op tour en dat kin 
samar de lêste wêze. Frontman Matty Healy kundige by 
de show yn Sacramento yn Amearika oan dat de band 
in tydlike pauze nimt nei dizze tour. Wêrom en foar hoe 
lang sei Healy net. 

Tekst: G
jaldau Sijtsm

a

Euphoria 3
Leafhawwers fan Euphoria sitte mei smart te wachtsjen 
op in tredde seizoen. De earste twa seizoenen fan de 
HBO-searje wiene in grut sukses. Sa grut sels dat it de 
op ien nei populêrste HBO-searje ea is, mei Game of 
Thrones op ien. Do moatst noch wol efkes op Euphoria 3 
wachtsje. Troch de skriuwersstaking yn Hollywood is 
it ferskiningsjier útsteld nei 2025. Eefkes geduld dus!

Oer en út
It sil dy fêst net ûntgien wêze: it is út tusken Gio en 
Jade. De YouTubers Gio Latooy (24) en Jade Anna van 
Vliet (19) brochten it nijs fan de break-up op harren 
YouTube-kanalen. In fideo fol triennen fansels. It duo 
seit gjin rûzje te hawwen en gewoan fierder te gean as 
freonen. Foaral Gio hat it der dreech mei, seit er yn syn 
fideo. Sneu!

Djoere kadootsjes
Stel, do hast in soad jild útjûn foar in konsert fan 
Drake. En dan lit de persoan mei wa’tst derhinne soest 
dy sitte. Bale! Gelokkich is Drake de beroerdste ek net. 
De sjonger joech in fan samar 50.000 dollar om’t hy 
allinnich nei de show kaam wie. It is net de earste kear 
dat Drake sa goederjousk is. Hy dielde earder alris jild 
en in designertas út.

Euphoria giet oer in groep middelbere 

skoallelearlingen dy’t fan alles meimeitsje op 

it gebiet fan freonskippen, leafde, drugs, 

sosjale media en seks. 
!!

Joost nei Malmö
Joost Klein moat yn 2024 nei it Songfestival yn Sweden. 
Alteast, dat fine twa 3FM-dj’s. Sy tinke dat de 25-jierrige 
artyst, dy’t yn Fryslân opgroeide, de winst wolris binnenslepe 
kin dit jier. Dêrom hawwe se in petysje opset. Dy is yn in 
pear wike tiid al 25.000 kear ûndertekene. Sels de provinsje 
Fryslân stipet de aksje. Wat tinksto, stiet Friesenjung takom 
jier yn Malmö?

Steven wol profesjoneel golver wurdeSteven wol profesjoneel golver wurde

Ek foar jongerein
Neist al dy trainingen op de golfbaan is Steven ek yn de gym 
yn Sportstad Fitness te vinden. ‘Daar doe ik doelgericht 
krachttraining, waardoor ik nog beter kan gaan golfen. Ik 
sla nu al best wel ver voor mijn leeftijd, dat is ook echt wel 
een sterk punt, maar mijn korte spel op de green kan nog 
veel beter. Maar eigenlijk doe ik deze sport nog niet zo 

heel lang, dik twee jaar.’ Steven fynt syn sport superleuk. ‘Veel 
mensen denken dat de golfsport voor oudere mensen is, maar ik 
wil laten zien dat het ook voor jeugd leuk kan zijn.’

Steven hat in protte ambysjes. ‘Ik wil professioneel golfer worden 
en liefst ook de beste van de wereld.’ Om dat te berikken moat 
de vwo-learling fan OSG Sevenwolden in protte oeren op de 
golfbaan trochbringe. Bygelyks mei kompetysjewedstriden en 
toernoaien. ‘Ik speel competitie met Heren 1, en Jeugd 1 van 
Lauswolt. Een team bestaat uit zes personen. Met Lauswolt 
zijn we Fries kampioen geworden. Individueel werd ik ook Fries 
kampioen, daarmee was ik de jongste ooit. Dat is best bijzonder.’

Wrâldkampioen
Neist Frysk kampioen is Steven, sa as sein, ek al wrâldkampioen! 
Dat WK ûnder 15 jier waard holden op it Lough Erne Golf Resort 
yn Enniskillen (Noard-Ierlân). ‘Daar mocht ik aan meedoen 
nadat ik twee keer de US Kids Belgium Tour had gewonnen. 
Heel leuk en vooral ook heel spannend. Het was namelijk een 
veel grotere wedstrijd dan ik normaal speel en er deden betere 
spelers mee.’ Fan tefoaren hie Steven net ferwachte dat er winne 
soe. ‘We waren echt verrast!’  

Sa sjochst mar, besykje ris wat nijs. Witst noait wat it dy bringt. ‘Je 
kunt altijd eens gaan kijken op een open dag van een golfclub of 
meedoen aan een proefles. In de praktijk leer je of golf misschien 
ook een sport voor jou is.’ Steven hat ûndertusken in LOOT-
status wêrtroch’t skoalle rekken hâld mei syn sportkarriêre. ‘Dat 
is wel heel fijn; het zorgt ervoor dat ik serieus met mijn sport 
bezig kan zijn.’ 

Steven Chapman út It Hearrenfean is 14 jier en siet jierrenlang op fuotbal 

en tennis. Yn de koroanaperioade stienen dy sporten lang stil en dus 

gie Steven op syk nei wat oars. It waard golf. No, sa’n twa jier letter, 

hat er in protte prizen wûn en is hy wrâldkampioen 

ûnder de 15 jier. In suksesferhaal dêr’t 

wy mear fan witte wolle! 

Tekst: Bianca B
eem

Fan golf op de Playstation nei wrâldkampioen

Twa jier lyn begûn Steven te golvjen. ‘Ik speelde altijd al golf op 
de Playstation en ik wist dat mijn vader zijn oude golfclubs bij 
ons in de schuur stonden. Het leek mij leuk om die sport eens in 
het echt te proberen. Door het spelen op de Playstation wist ik 
ongeveer hoe een swing eruitzag en hoe het spel gespeeld moest 
worden.’ Op dy wize koe Steven yn koroanatiid dochs lekker 
bûten aktyf dwaande wêze. 

Lid fan trije golfclubs
Syn heit Paul naam Steven earst mei nei in bedriuweterrein om 
it slaan te oefenjen. Doe’t hy it dêrnei noch hieltyd leuk fûn, 
giene se nei de golfbaan. ‘Ik had geluk want ik mocht zonder gvb 
(golfvaardigheidsbewijs) een hole spelen. Dat vond ik meteen 
heel leuk om te doen.’ Yntusken hat Steven syn gvb helle en traint 
hy op trije golfbanen. ‘Ik ben lid van de golfclub in Emmeloord, 
Heerenveen en van Golfclub Lauswolt in Beetsterzwaag.’ 

De golfset fan syn heit is yntusken ferfongen troch 
in profesjonelere set mei fyftjin ferskillende 
clubs. ‘Voor het afslaan heb ik een driver en nog 
twee houten clubs. Verder ijzeren clubs voor 
de fairway en een putter voor op de green.’ Syn 
heit is syn caddie. Dat betsjut net allinne dat hy 
him helpt mei it sjouwen fan it golfguod. ‘Nee, zeker niet. Hij 
helpt mij ook met tactiek, want die kan per baan verschillend 
zijn. Daarnaast geeft ook advies over welke club ik het beste kan 
gebruiken.’ Djur den Haan is Steven syn trainer op Lauswolt. 
‘Hij helpt me bij het verbeteren van mijn swing en het korte spel. 
Soms geeft hij ook baanles. Dat doe ik een keer per week voor 
een uur. Daarnaast train ik voor mezelf nog vier keer, soms ook 
in Heerenveen en Emmeloord. In het weekend speel ik meestal 
wedstrijden. In totaal golf dus 6 dagen per week, van maart tot 
en met november.’

Folgje Steven op Instagram fia 

steven_chapman_golf.!!

Wêr’tsto ôfrûne 
simmer hearlik 
yn it swimbad leist 
te dobberjen, helle 
Lisanne de redens, de mûtse 
en de moffen fan souder. Twa kear yn ’e 
wike trainde se op de iisbaan yn Utert 
foar har rol yn De Tocht. ‘Ik speel de rol 
van Annet, één van de hoofdrolspelers in 
de musical. Toch is het geen hoofdrol, 
want ik speel de scènes waarin Annet nog 
klein is. Annet hield als meisje enorm van 
kunstschaatsen. En dat komt goed uit, 

want ik ben zelf ook 
gek op kunstschaatsen!’

Stielen senuwen
Dat komt seker goed út, want 

Lisanne makket yn De Tocht de moaiste 
pirûettes en akrobatyske sprongen op it 
iis. En dat wylst der sa’n 1450 minsken 
op ’e tribune nei har sjogge. Gelokkich 
hat Lisanne stielen senuwen. ‘Ik ben 
eigenlijk nooit zenuwachtig’, laket se. ‘Ik 
vind het vooral heel leuk om voor zo veel 
mensen te mogen schaatsen.’ Wa’t tinkt 

dat Lisanne al jierren op it toaniel stiet, 
hat it mis. De Tocht is har allerearste 
musical. ‘Nou ja, ik heb vorig jaar in groep 
8 meegedaan aan de eindmusical’, knyp-
eaget se.

In team fan tsien
By Lisanne har allerearste try-out sieten 
har heit, mem, broerke en pake op ’e 
tribune. ‘Het ging supergoed’, glunderet 
se. Yn totaal is Lisanne 24 kear te sjen yn 
de musical. As it oan har leit, kin dat wol 
folle faker, mar der binne strange regels 

foar it spyljen yn in musi-
cal, leit se út. ‘Omdat ik 
nog maar twaalf jaar ben, 
mag ik niet iedere avond 
meedoen. Daarom zijn we in 
totaal met tien meisjes, die 
allemaal goed kunnen kunst-
schaatsen en om de beurt de rol van de 
kleine Annet spelen.’

Patatsje mayo
Backstage wit Lisanne it paad yn it teäter 
yntusken presys te finen. Fan it keam-

merke dêr’t de make-up dien wurdt 
oant it grutte restaurant dêr’t alle 

akteurs wat ite kinne. It kin dus samar 
sa wêze dat se in patatsje mayo yt mei in 
bekende musicalakteur. ‘Toen ik auditie 
deed, kende ik alleen Jolijn Henneman. 
Zij speelt in de musical Misfit. Inmiddels 
ken ik de andere acteurs ook een beetje. 
Ze zijn allemaal heel aardig.’

It giet oan!
En sa stiet Lisanne har namme dus yn it 
rychje mei al dy grutte musicalstjerren. 

Witte se op har middelbere skoalle eins 
wol dat se meidocht yn dizze musical? 
‘Een paar vriendinnen weten het, maar ik 
heb het niet aan iedereen verteld’, seit se 
beskieden. Wa’t it wol allegearre witte, 
binne de minsken fan har keunstrydclub 
yn Thialf op It Hearrenfean. ‘Zij komen 
allemaal kijken. Dat vind ik heel gaaf, dat 
ze allemaal voor mij op de tribune zitten. 
Ik heb er nu al zin in.’ Of sa’t se yn De 
Tocht sizze: it sil wêze!

Kinst ’m hast net mist ha: De Tocht! Oeral yn Fryslân hingje 

posters, sjochst advertinsjes of grutte billboards fan dizze 

musical oer de Alvestêdetocht. Lisanne Hak (12)

 út Frjentsjer spilet mei yn dit spektakelstik 

op it iis. Super ‘cool’, of net dan?

Letterlik supercoolLetterlik supercool
Lisanne spilet mei yn musical De Tocht

Wat is musical 
De Tocht?

Oan de râne fan Ljouwert stiet in 
splinternij teäter. Dat gebou is spesjaal 
boud foar musical De Tocht. It is net samar 
in teäter. It is in teäter mei in iisflier fan 
mear as 2000 m² dy’t draaie kin. Dêrmei 
hat Fryslân in primeur. De musical giet oer 
de magy fan de Alvestêdetocht en fertelt it 
ferhaal fan fiif freonen dy’t De Tocht ride. 
Underweis bart der hiel wat. Dat wolst net 
misse! Op www.musicaldetocht.frl fynst 
mear ynformaasje. 

Tekst: Elbrich Vreeling

Wa is jim fiere freon? 
Anouk: ‘Ik woon in Franeker en mijn 
vriendin Aline woont in Em me-
loord. Ik ken haar al meer dan 
elf jaar. Toen ik tweeënhalf 
jaar was, gingen mijn 
ouders scheiden. Al snel 
ontmoette ik Aline op 
de camping. Ze is dus 
eigenlijk een va kan tie-
vriendin, maar in mid-
dels ook een echte vrien-
din.’  

Sara: ‘Ik woon in Harlingen 
en mijn nicht/vriendin woont 
in Bosnië. We hebben elke dag 
contact.’

Hoe hâlde jim kontakt? 
Anouk: ‘Aline en ik waren nog jong toen we elkaar ontmoetten, 
dus we hadden geen telefoon. We zagen elkaar alleen op 
vakanties. Toen we 11 jaar waren en we allebei een telefoon 
kregen, ging het contact gemakkelijker. We zitten natuurlijk 
niet bij elkaar op school en we zien elkaar heel weinig, ongeveer 
twee keer per jaar. We hebben steeds meer contact met elkaar. 
Appen en bellen doen we via Snapchat, omdat je dan foto’s en 
filmpjes kunt sturen. Ook sturen we TikToks naar elkaar en 
we hebben een Walkietalkie-app. Elke dag vertellen we hoe het 
gaat en vragen we hoe de dag van de ander was. Ik denk dat 

onze vriendschap daardoor ook zo sterk is, omdat we echt 
laten zien dat we om elkaar geven en contact blijven 

houden.’

Sara: ‘Mijn nicht en ik chatten eigenlijk elke 
dag wel, dat doen we in het Engels. Ze is een 
jaar ouder dan ik en we kunnen over alles 
praten. Over school, vrienden, het leven 
en natuurlijk ook de minder leuke dingen, 
zoals de stress die we beiden van school 
hebben. Omdat we familie zijn, is praten nog 
gemakkelijker. We hebben vooral contact op 

Instagram via DM-berichten. Zo kunnen we 
elkaar ook spraakberichten sturen en video’s. De 

spraakberichten vind ik het leukst, omdat je dan 
elkaars stem hoort, dus je krijgt echte emoties van 

de ander mee. Op deze manier is het net of je echt met 
elkaar spreekt.’

Wat is in foardiel fan in
freonskip op ôfstân? 
Anouk: ‘Een voordeel van deze vriendschap is dat je niet zo snel 
botst met elkaar en dus eigenlijk nooit ruzie hebt. Toch zou ik 
graag willen dat Aline dichter bij me zou wonen. Ik zou het heel 
gezellig vinden als ze naast me zou wonen.’ 

Sara: ‘Een voordeel van deze vriendschap is dat je elke dag wel 
iets te vertellen hebt, want je ziet elkaar bijna nooit. Daarom 
wordt het nooit saai, er zijn altijd verhalen te delen waar de 
ander niets van afweet.’

Wat is in neidiel fan in 
freonskip op ôfstân? 
Anouk: ‘Een nadeel is dat ik Aline weinig zie, dus dat we niet 
naar elkaar toe kunnen gaan als we elkaar nodig hebben. Ook 
is het heel jammer dat je minder herinneringen kunt maken. 
We vertellen elkaar wel over de dingen die zijn gebeurd, maar 
je maakt weinig nieuwe herinneringen samen.’

Sara: ‘Ik mis het dat je niet met elkaar kunt afspreken in het 
echt en leuke dingen kunt doen, bijvoorbeeld samen shoppen. 
Dat zou ik heel graag willen doen. We zien elkaar maar 
één keer per jaar, dus dat is 
heel weinig. Het leukste 
contact met haar, vond ik 
toen we bij elkaar gingen 
logeren in de vakantie. 
Eindelijk konden we 
elkaar echt ontmoeten en 
de plannen die we hadden 
bedacht uitvoeren.’

Wat binne de do’s 
en don’ts fan in 
fiere freonskip?
Anouk: ‘Verre-afstands-
vriend schappen kunnen 
erg lastig zijn om te 
onderhouden. Mijn tip is 
om zoveel mogelijk contact 
te hebben. App en bel met 
elkaar, vraag hoe het gaat en 
probeer elkaar ook ‘live’ te zien. 
Vertel ook niet teveel over andere 
vrienden of vriendinnen, anders 
kan ze zich buitengesloten voelen 
of jaloers worden. Probeer dus vooral 
contact te houden. Ik zie Aline heel 
weinig, maar ze betekent heel veel 
voor me. Ze is een van mijn beste 
vriendinnen. Voor mij is deze verre-
afstandsvriendschap het helemaal 
waard!’

Nei de bioskoop, winkelje, sporte, game, of gewoan thús tsjille; dyn freonen 

sikest it leafst sa faak mooglik op. Dochs binne der ek freonen dy’t elkoar 

hast noait sjogge, om’t se fier fan elkoar ôf wenje. Hoe ûnderhâldst 

sokke freonskippen? En is der in ferskil tusken freonen dy’tst 

faak sjochst en freonen op ôfstân? Anouk Jansen (14) en 

Sara Movko* (15) hawwe in freondin dy’t fier 

fuort wennet en fertelle der oer. 

Anouk en Aline

Tips 
In freonskip op ôfstân kin goed wurkje, 
dizze tips kinne dêrby helpe.   
•  Ynvestearje tiid yn elkoar om 

kontakt te hâlden.
•  Bliuw ynteressearre yn de oar.  
•  Bliuw oantinkens opheljen 

mei-elkoar.
•  As it kin: praat ‘yn it echt’ 

mei-inoar ôf om nije oantinkens 
te meitsjen.

* Sara wol leaver net mei har echte 
namme yn LinKk, de namme Sara 
Movko is dus betocht. Har echte nam-
me is by de redaksje bekend. 

Fiere freonen Fiere freonen 
Hoe wurket freonskip op ôfstân?

Wat wit ik fan freonskip?
Ien mei wa’t ik graach praat,

der’t ik faak by bin, mei nei hûs ta rin.
Is dat in maat?

Wat wit ik fan freonskip?
As ik om in geintsje laitsje,

yn in groepke stean, mei de dyk út gean.
Is dat freonen meitsje?

Wat wit ik fan freonskip?
Tinzen lêze en soargen genêze,

as ik myntes diel, ek in oar oanfiel.
Is dat in freon wêze?

Is alle freonskip nei it sin?
Krij ik in freon as ik der ien bin?
Wat is dat yngewikkeld man!

Freonskip, wat wit ik der eins fan!

Sigrid Kingma

WAT WIT IKWAT WIT IK

Y
llustraasje: Lem

on ‘n Salt

18 19

sa2013sa2013sa2023sa2023

Ljocht

Foar de ien is it skjinmeitsjen fan 

make-upkwasten in kalmearjend 

kluske en de oar hat der in hekel 

oan. Do kinst it dysels makliker 

meitsje mei in elektrysk appa-

raat sje dat de kwasten foar dy 

skjinmakket. Wetter en sjippe 

deryn en de rest wurdt foar dy 

dien. Handich dochs?

Handich apparaatsje

Cats & Boxes. De namme seit it 
al. It doel fan dit spultsje is om de 
katten yn de goeie doaze te 
krijen. Dat dochst troch puzel-
stik jes te ferpleatsen oant de 
katten yn in kartonnen doaze 
telâne komme. Der binne 60 
opdrachten, dus kinst it spultsje 
sa maklik of dreech meitsje ast 
sels wolst. Purrrfekt!

Purrrfekt spultsje

Ast om dy hinne sjochst, sjochst de lêste tiid 
in soad saaklike klean. Blazers, pantalons, 
blûzen. En do sjochst ek ien print werom 
kommen: de krytstreek. En it leuke is datst 
dy saaklike klean kombinearje kinst mei in 
blomkesprint of oare fleurige printsjes. Dus 
saaklik én moadieus. Hast al wat yn ’e kast 
hingjen? 

Tennis 

Tiid foar business

Meisto graach in baltsje slaan op de 

tennisbaan? Dan kinst itselde 

outfit oanhâlde ast de baan ôf-

stapst. Tennisklean binne nam-

ment lik hielendal yn. Tink 

oan ploaide rokken, hege 

sokken en wite sneakers. 

Ast it outfit hielen dal 

ôfmeitsje wolst, kinst it 

racket ek noch mei nimme. 

Mar dat is miskien wat te 

folle fan it goeie...

Fan dy led-lampen dêr’tst sels wurden mei 

meitsje kinst, kenst fêst wol. Mar ien dêr’tst 

hiele keunstwurken mei meitsje kinst? 

Dizze lampe bestiet út allegear 

kleurde pintsjes dy’tst sa pleatse 

kinst dat der in byld ûntstiet 

datsto wolst. Dyn eigen gesicht of 

miskien dyn húsdier? Kinst it sa 

gek net betinke!



Fortnite V-Bucks djoerder 
Gamers oplette! De V-Bucks yn de populêre game Fortnite binne djoerder wurden. Mei V-Bucks kinst yn Fortnite 
skins of in Battle Pass keapje. Foarhinne betellest 7,99 euro foar 1.000 V-Bucks. Fan 27 oktober ôf is dat 8,99 
euro. Fortnite is sûnt de lansearring yn 2017 al megapopulêr. Wrâldwiid wurdt de game troch miljoenen minsken 
spile. 

f-tersidef-terside

Skuon fan 6000 (!) jier âld
Spaanske wittenskippers hawwe de âldste skuon fan Europa ûntdutsen. De sandalen binne sa’n 6000 jier âld 
en leine yn in grot dêr’t in protte flearmûzen libben. De sandalen binne makke fan ferskillende soarte drûge 
gers. Se waarden al yn 1850 fûn yn de Spaanske grot. No binne se op ’e nij ûndersocht en blike se 2000 jier 
âlder as tocht.

Gedoch oer fuotbalgame
In protte fans sjogge der jierliks nei út. Begjin oktober ferskynde de nije ferzje fan de fuotbalgame EA Sports 
FC 24. Dat is de opfolger fan it spul FIFA 23. Der is allinne in protte gedoch oer de nije game. Yn it spul kinne 
no froulike en manlike spilers yn ien team spylje. Net elkenien fynt dat leuk. Op sosjale media wie in protte 
diskusje. Gamers fine it raar dat bygelyks in spiler lykas Cristiano Ronaldo yn itselde tema spylje kin as Lieke 
Martens. Wat fynsto? 

Dikke boete foar TikTok  
TikTok hat in boete krigen fan 345 miljoen fan de privacytasichthâlder DPC. Dit omdat TikTok de privacy fan 
bern yn Europa net genôch beskerme hat. De fideo’s dy’t bern op TikTok pleatsten soene standert op iepenbier 
stean. Dêrtroch koe elkenien de fideo’s sjen, net allinne de kontakten fan de bern. TikTok hat bern dêr net 
genôch oer ynformearre. Ek Family Pairing soe net goed ynrjochte wêze. Net allinne âlders of fersoargers koene 
in akkount keppelje oan bern, mar ek frjemden. 

The Hunger Games Marathon 2023
Ofskied nimme fan Katniss, Peeta en Gale dogge wy fansels yn styl! Dêrom organisearje ferskillende 
bioskopen foar de lêste kear The Hunger Games Marathon. By dit evenemint sjochst alle dielen út The 
Hunger Games-searje. En foar wa’t net de hiele dei yn ’e bios sitte wol: kinst ek losse films sjen. Pathé 
Ljouwert organisearret dit evenemint op 15 novimber, CineSneek op 25 novimber.      

